
Lu sètime mèrvèye !   
  

1  
  

Cléopâte  Rwayène  D. Waty  

2  
  

Rosse  Sièrvante  S. Piette  

3  Rossète  Sièrvante  G. Proumen  

4  
  

Èlesontwice  Oenuke  JP Siquet   

5  
  

Écologisse  Architèke (fème)  A.Gamby  

6  
  

Fwacemotrisse  Savant-scrîbe  F. Eubelen  

7  
  

Dimitris’  Mârbreûr   G. Lorenzon  

8  
  

Docteûr Boxon  Ambômeûr  M. Diffels  

9  
  

Toûrduvisse  Contrumêsse  M. Malchair  

10  Progrèssisse  Ovrî sindicalisse  R. Lemaire  

11  
  

Manikènpisse  Ovrî   N. Melotte  

12  
  

Orifisse  Ovrî  P. Alard  

13  
  

Rahisse  Ovrî   T. Piette  

14  
  

Sinslodjisse  Ovrî  S. Robert  

15  
  

Tourisse  Ovrî   M. Degueldre  

16  
  

Roûvisse  Ovrî  D. Olivier  

17  Canabis’  Ovrî  D. Hoffmann  

18  Syphilisse  Ovrî  A. Bruyère  

19  Kudisse  Ovrî  S. Marichal  

20  Hètchisse  Ovrî   J. Dessy  

21  Coulisse   Ovrî   S. Hermann  

1. LU CHANTIER  

  
[ Lès-ovrîs brèyèt « Ho-Hisse » tot râyant des gros bloks du pîre so n’ rampe ]  

Toûrduvisse [ki dène dès côps d’ scordjîre]  
Par lu grand Hô èt lu grand Hisse [sss comme on sièrpint] Èt 
l’mêssse dès tènèbres Anubis !!!  
Vos n’èstoz k’one bâne du tourisses ! On 
pins’reût vèye, lu diâle m’apice,  
Dès-infirmes rimplis d’ roumatisses  Ki 
sont tot djusse bons po l’ ospice !  
Vos-alloz fé dol ègzêrcice :  
C’èst vos cwisses ki font l’fwace motrice !  
  
Progressisse  
Mès m’ sieû l’ contrumêsse Toûrduvis’ 
C’èst l’ tcholeûr ki nos rind toûrnisses ! 
On s’ fêt crèver po l’ bènèfice Dol 
faraone capitalisse !  

Écologisse   
Mès ku dis’ là, ti Progrèssise ? Nu 
vins nin fé l’ sindicalisse :  
Po do Cléopâte l’apindice [i fêt l’ djèsse d’on long né] I 
fât p’leûr fé dès sacrifices !!!  
  
Fwacemotrice  
Ah si su né long come one pisse Èsteût 
pus coûrt, çu n’s’reût bin trisse:  
Lu face do monde, sins l’édifice  
È s’reût candjî è profundis’   
[On z-ôt plin d’ brut èt dès cris : arivé d’ Cléopâte avou sès deûs sièrvantes èt l’oenuke]  
  

Cléopâte [ki prind chake côp on vâze à-n-one sièvante èt lu spîye à l’ tère tot brèyant]  
Ci ki wasse su mokî du m’ né [à chake rime « né », èle su tint l’ né] 
Du mès mins dju l’ va trèpa-ner Lu vûdi èt l’amido-ner  
Èt po l’étèrnité l’ dâ-nér  !  

Èlesontwice [azès-ovrîs]  
Dju v’ consiye fwart du n’ nin crâ-ner Si 
vos n’ v’loz nin v’s fé duhâr-ner ! Mi, à 
câze d’on djeû d’ mots so s’né Dj’a ‘stu 
ham’lé sins badi-ner !  

Rosse  
Vos, l’ ârchitèke, vos s’roz wa-né !   

K’ave donc à tél’mint londji-ner :  
Nosse mêtresse va co fé to-ner One 
du sès rajes carabi-nés !  
  
Rossète  
Lu chantier sonle abando-né !  
Treûs pîres mètous so-one â-né ! 
V’s-alloz fini par èsse du-né Azès 
crocodiles po l’ dî-ner !  

Ècologisse [ki tronle]  
Mès plans ont èstus rèfûzés   
Trinte côps è rote sins noule pîtié 
Par Joëlle Vannesse à l’ comune Ki 
nos a fêt piède one fôrtune !  
  
Fwacemotrice  
So l’ piramide èle v’léve aveûr  
Do l’êrdjè totes lès sèt’ coleûrs…  
Èle ême Pink Floyd èt l’ grand êrdjè Do 
Dark Side of the Moon, parèt !  
  
Rosse  
Èle v’léve po lu Sphinx du Ghyzeh  
Lu vizèdje do grand Charles Guisset 
Èt fé lès colones du Karnak À l’ 
hôteûr dol Èrsèl Kaynak !  
  
Fwacemotrice  
Azès piramides, èle dit d’ mète On 
paratonnerre so l’ bètchète !  
Lès obélisses po l’ feû duv’lèt  
Aveûr one hâle du s’coûrs parèt !   [PANÔ avou îmâdje]  

Dimitris (Greg)  
On s’ dumande kéle mohe va l’ pikî  
Po lu grand fâre d’ Alexandrie…  
  
[So l’êr: “les sirènes du port d’ Alexandrie”]  
  
Si vos v’loz basti, i fât on pèrmis  
Èt lu réglumint, c’èst lu réglumint  
Joëlle voci, Joëlle volà  
Joëlle l’a dit: à Mâm’dî mi dju fê lu lwa !  
Èle èst co pus fèroce k’on barracuda (barracuda) Dju l’ 
tap’reû duvins l’ Nil bin lon s’on n’mu rut’néve nin !  
Dju l’tap’reû duvins l’ Nil bin lon s’on n’mu rut’néve nin !  
Joëlle voci, Joëlle volà  

Joëlle l’a dit: à Mâm’dî mi dju fê lu lwa !  
Joëlle l’a dit: à Mâm’dî mi dju fê lu lwa !  
Lès sirénes do pôrt d’ Alexandrie  
Tchantèt èco lu mém’ mèlodî, ho-ho-ho !  
C’èst Joëlle ki à Mâm’dî fêt l’ lwa  
Todi Joëlle ki à l’ commune du Mâm’dî fêt l’ lwa ! Ha ! Ah ! Hah ! Ah !    

Cléopâte  
C’èst dès fâssès-èscuses, vârins !  
Dju v’s dène èco dusk’à dumin 
Po fini anfin l’ monumint V’s-îroz 
âs crocos ôtrumint !  

Rossète  
Èlesontwice, fuzoz l’apèl asteûre Po 
lu r’târd is f’ront dès foûs-eûres !  
  
Èlessontwice  
Progressisse ! Prézant !  
Manikènpisse ! …Orifisse ! …Coulisse ! Rahisse ! …Sinslodjisse ! …Tourisse ! …Roûvisse !  
Canabisse ! …Syphilisse !...Kudisse !..Hètchisse ! …  
  
[Toûrduvisse prind su scordjîre èt ôgmante lu cadance]  

Toûrduvisse  
Hô-Hisse ! Hô-Hisse ! Hô-Hisse ! Hô-Hisse !  
Alè pus vite ! Èco pus vite !  
  
Lès-ovrîs  
Esclava-gisse ! Capi-talisse ! Bènè-fice ! Égo-wice !  
[ Boum ! Dès pîres toumèt s’one djin ]  

Rossète  
Par Anubis, k’ave fêt vos-ôtes !!!  
N’a onk k’èst sprâtchî come one vôte !  

Progressisse  
Dj’ va houkî l’inspèccion sociâle  
Cès cadances, èles sont infèrnâles 
Èt tot-avâ so lu chantier On n’ fêt 
rin po l’sécurité !  
[Bènèfice lu croke-mwart èt Dimitris lu mârbreûr acorèt èt s’adrèssèt à Ecologisse]  
  
Dr Boxon  
Dju so l’ docteûr Boxon, léjisse  
Dj’a flêré lu parfum d’ hètchisse…  
Come ambômeûr grand spécialisse Dju 
pou v’s propôzer mès sièrvices !  

Po l’ né dju râye tot lu cervê,  
Po lu trô d’bale tos lès boyês   
Èt lès p’tits bidjous du famille So 
dès coliés dju lès èfile !  

Èlesontwice V’s n’ârîz nin vèyou par 
hazârd Lès mînes pinde à-n-on cô 
kék’ pârt ?  
  
Dimitris  
Mi, c’èst Dimitris lu mârbreûr  
Dju fê lès djèrènès dumeûres 
Avou totes sôres du bèlès pîres Do 
mèyeûr tins djusk’â pus tchîr !  
Volà dèdjà on prospèctus’   
Èt one cârte du vizite an pus’   
Dès piramides à l’ fosse comune Dju 
fê tot d’après vosse fôrtune  !  

Écologisse Mès po payî, mi 
ku va-dj’fé Mu chantier n’èst 
nin assûré !  

Progressisse [à Cléopâte] Èspéce 
du lêde capitalisse :  
Vos n’pinsoz k’à vosse bènèfice ! 
Vos-ave intèrêt à payî Ôtrumint 
dju v’ va dunonçî !  

Tourisse  
Tot doû ! Alans beûre on bon d’mé Po 
r’prinde dès fwaces duvant d’ovrer !  

Progressisse  
Mès à l’ cand’liète, c’èst stèké plin !  
  
Manikenpisse  
Po s’ lèyî rider inte lès djins Fât s’ 
mète du profil, simplumint !  
  

Beûs come on Mâm’diyin !  
[Muzike : adapté du “Walk like an egyptian”, The Bangles: N Melotte- Paroles: M. Dewart]  

  

Couplèt 1  
Ol bourine èzès cafès plins  Po 
beûre one bone crâsse bîre anfin  
Lu mèyeûr mwayin – oh waye oh !  

C’ èst du fé come lès vîs-éjypciyins  
Come zèles fât roter du costé  On 
pî d’vant l’ôte, lès brèsses lèvés  
Adon rider - oh waye oh !   
Inte lès djins come one vôte aspaté   
Djusk’à l’ cand’liète sins méme rèspirer !   
  
Way oh, way oh ay oh way oh way oh (2X) Rote 
come on Mâm’diyin !  
Lalalalalalalalala lalalalalalalala !!! [êr dol tchanson]  
  
Couplèt 2  
Ol bourine èzès cafès plins Po 
beûre one bone crâsse bîre anfin Lu 
mèyeûr mwayin – oh waye oh ! C’ 
èst du fé come lès vîs-éjypciyins  
Come zèles fât tût’ler du costé Tot 
mint’nant lu min hôt lèvé  Adon 
taper -oh-waye-oh !  
Lu likide à cou sins rèspirer !  
Tot sayant bin du n’ rin ruvièrser !  
  
Way oh, way oh ay oh way oh way oh (2X) Beûs 
come on Mâm’diyin !  
  
[Acordèyon]  
[Êr huflé….]  
  
Couplèt 1  
Lalalalalalalalala lalalalalalalala !!! [êr dol tchanson]  
  
  
    
SÈRÎ 1: Salma Ya Salama  

Rèfrin  
Salma y a salama, c’èst kî l’ couyon k’a fêt çoula ? Salma 
ya salama, c’èst kî l’ couyon k’a fêt çoula ?  
  
Couplèt 1  
Lu chouchou, ké mâleûr 
Cwîre vite on dèpaneûr Po 
su vibromasseûr !  
Po rèparer l’anjin  
Fât on èlèctriciyin  
On-ome ècspériminté  
Èle houke lu Manu Lodomez !  

Chouchou          [Chouchou o cafè, vint à l’ tâve do Manu i beût s’bîre] 
Dê, Manu, t’è-st-élèctricyin ? Manu   
Âye ! Dj’sé tot fé du mès deûs mins !  
Chouchou [ki dèpôze one bwate so l’tâve]  
C’èst l’tot novê VIBRO PWINT G  
Ki m’a costé tchîr à crèver  
Dj’l’a mètou so TURBO à fond  
Èt là, i s’arète sins rêzon !  
Manu  
Dju wadj’reû bin k’il a tchâfé  
Èt s’ mètou an sècurité…  
Chouchou  
Dju l’a dèdjà vèyou foumer Mès 
jamês i n’ s’a arèté !  
Manu [ki louke ol bwate èt egzâmine l’anjin]  
Lès piles ont fondou tot bièss’mint  
Fât lès candjî tot simplumint  
Èt po lu pôzicion TURBO  
Dès Duracell, c’èst lu mî d’ tot !  
 « Lès piles Duracell durèt pus longtimps ca Duracell ôgmante todi lu duré du ses piles po ku 
lu p ‘tit conin pouhe djower do taboûr todi pus longtimps, longtimps, longtimps, longtimps, 
longtimps…. »  
Chouchou : oh waye, pus longtimps, longtimps, longtimps, longtimps…  

*********  

Couplèt 2  
Lès polices du Mâm’dî   
Ont r’çû po lès-êdî  
On drône k’on n’ fêt nin mî  
L’anjin k’èst dumonté  
Deût èsse tot rumonté  
Lu police Thierry Laurent  
A tot r’monté sèlon lès plans  
  
Rèplike 1  
Mès cwand ku l’ drône a dècolé Après 
vint mètes i s’a crashé !  
C’est come avou l’ meûbes IKEA :  
Fât s’i r’trover d’vins l’ môde d’amplwa !!  
  
Th. Laurent [Ki djâze fwart vite, s’on ritm’ du rap’]  
Portant, ci drône, dj’a mètou treûs djoûrs po l’ monter. So l’ môde d’amplwa n‘avéve traze 
ètapes. Dj’avéve dèdjà clawé trinte brokes so l’ chassis èt dj’èsteû d’djà à l’ètape ût cwand 
dj’a volou ficser lu plantche D so lu plantche C avou lu vis B5, mès ça n’aléve nin. Dju m’a 
rindou compte ku dj’avéve cumahî lu plantche D avou lu plantche Z qu’à deûs-ôtes trôs so l’ 
costé. Adonc dj’a dumonté tot l’bouzin po mète lu plantche Z. Fât dîre k’is consiyèt d’èsse 
deûs’ po t’ni lès cwat’ brèsses do drône an méme timps. Come mu camarâde fuzéve su pôze 
dj’a sayî one eûre â long du vis’ler one brèsse tot tunant lès treûs-ôtes. Adon dj’a loukî l’ètape 

9 so l’ plan, c’one eûre â long sins rin comprinde. Po fini, dj’a sôté l’ètape 9. Arivé à l’ètape 
11 dj’a compris à cwè sièrvéve l’ètape 9. Dj’a tot dumonté et cisse fî fêt l’ètape 9. Po fini, i n’ 
mankéve pus k’lès cwat’ élices k’i faléve mète à l’ètape 3. D’arèdjîsté, dju l’s-a clawés so lès 
cwat’ brèsses. Atincion, dju dis avou fîrté ku l’ drône a cwand méme dècolé !  
  
Rèplike 2  
So ci timps, là, mès djins, parèt Ah 
bin lès bandits, is corèt !  
  
*****************  
Couplèt 3  
Lu p’tit fi do patârd  
Âye, c’è-st-on mâye galiyârd  
Ki coûrt avâ lès cwârts  
On djoûr, adré l’ Patrick  
I r’vint d’an hôt tot chic  
Avou lès dj’vès tot drèssîs Èt 
fîr come on co o poyî !  
  
Patrick  
Oho gamin, tu t’as cwafé ?  
Gamin  
Âye papi, tês’ dju m’a cwafé  
Avou l’pot d’ gèl ku dj’a trové  
Patrick  
Euh, ci pot d’ gèl, wice èsteût-i ?  
Gamin  
Bin catchî ol tchambe à dwarmi !  
  
Po-po-po-pom, po-po-po-pom…..  
  
  
  
  
  
  
Couplèt 4  
Lu djône Théo Waty  
C’à l’ fî on pôc poûri  
N’a wâde du s’fé nâhi  
I s’abiye â matin  
Â pus vite, ci malin  
Avou su novê calçon   
So l’ calçon do djoûr du d’vant, donc !  
  
Rèplike  
On l’a rutrové ol mâhon   

Avou treûs coûches du vîs calçons   
C’èst jénétike adré Waty  
I r’mètèt plin dès coûches todi, plin dès coûches todi…plin dès coûches todi… Nin 
veûre Dimi ?  
  
*************************  
  
Couplèt 5 L’ sèm’di 
do Laetare  
I n’a one grande swaré  
Èt do monde à crèver  
Podrî lu Disc-Jockey  
Monte dol foumîre o spès  
Manu Mertens nosse pompier  
Houke lès sècoûrs sins tchipoter !  
  
Rèplike 1  
Lu Manu k’èst pompier d’mèstî  
Houke lu çantrale po-z-anoncî  
Ku drî l’ disc-jockey à Stâv’leû  
N’a one poubèle qui a pris feû !  [Siréne]  
  
Rèplike  
L’avéve sûr brâv’mint rasprûtchî Lu 
feû k’il avéve o gozî  
Ca l’ poubèle k’i vèyéve broûler,  
Fé dès rodjès flames èt foumer C’èsteût 
lu machine à foumîres  
Avou dès rodjes djeûs du loumîres !!!  
  
https://www.youtube.com/watch?v=FfAvs3Dr3sI  
[pitit tchant]  
  
R  
Pinpon lès pompiers  
N’a one sacwè ki broûle 
Pinpon lès pompiers Manu 
va adarer !  
  
C1  
Cwand nosse Manu èst crâmé  
I s’èflame vite po rin  
Avou l’ cèrvê èfoumé  
[I] veût lès bièsses brâv’mint !  
C2  
Lu Manu après l’ Ernèsse  

Fêt l’ tchèm’nî do mârdi Avou 
lu haguète so l’ crèsse Co cint 
fîs mèrci !  
  
************************  
  
Couplèt 6  
Pierre Meyer è vacances  
Avou s’ famile ol France  
Atrape one bèle grosse transe  
Pus mwayin du trover  
Su GSM, fât l’fé  
Adon il a l’ bone îdé  
Du l’ houkî po lu fé tronler   
  
[Skètch : lu Gsm est duvins lès botes du s’fème ki chake côp tronle d’on pî]  
[Pierre avou l’ téléfone du s’fème ol min]  
Mès wice a-dj’ mètou mu GSM ??? Dju l’ cwîre tot-avâ !  
Mi amor, dène-mu tu gsm, dju va houkî l’ mîne !  
Alô ? alô ?  
Mès tê-s’ tu donc chérie [ki tronle] i fât hoûter ! Tu n’ôs rin ? Mi nin pus : dju l’avéve sûr 
mètou so « vibrateur ». C’èst malin !  
Tchu, v’là l’ rèspondeûr ! [Bonjour, vous êtes bien en contact avec le fameux et célèbre Pierre 
Meyer, vous pouvez laisser un message après le « bip »].   
Bip ! Allô Pierre ! C’èst ti, Pierre ? C’èst mi, Pierre : dis Pierre, si tu troûves mu GSM, 
houkemu si t’plêt bin d’on côp !  
Ah. Dju russâye…[su fème tronle]. Mès k’as’ donc, chérie, c’èst l’émôcion ? Nu t’ tracasse 
nin, on l’va rutrover [lu fème tronle]. Ah n’atake nin à tronler comme lu Chouchou, hè !  
Su fème [ki tronle du tot s’ cwar]  
Pppp-Pierre, aaaa-aaarètttte ddddu-du tètètètètèléffffon-n-ner. Ôtrrrummint ddju vva fé duvins 
m’ cu-cu-culotte ! Pierre  
Ahaaah ! Dju veû ku dju t’ fê d’l’èfèt !!! [lu tronlèdje s’arète]  
Su fème  
Dju sé là k’il est lu GSMMMMMMMM   
Pierre Ah 
?  
Su fème  
C’èt là k’i tronle : duvins mu bote !!!  
Pierre  
Ah dju pinséve duvins t’ culote !  
Èt tu n’avéve rin sinti ?  
Su fème  
Nèni, Pierre, avou ti, dju n’a jamês rin sinti  !!! Couplèt 
7  
Po su r inde à l’ sucole  
Nos blondès tièsses à croles  
Ont trové leû idole  
C’èst lu Christian Ostert  

Ki dès p’tits fêt l’ colècte  
Onk après l’ôte èt à pî  
Èt lès mine è scole sins dandjî  
  
Rèplike 1  
Christian k’ovréve à l’ TVA  
Fêt roter lès-èfants â pas Èt 
rèpète d’one manîre pratike 
Lès lèssons du matématikes !  
  
Christian  
À m’ cumand’mint è place, p’loton   
È-n-avant, oursch one-deûs’, one-deûs’  
One-deûs’-one-deûs’-one-deûs – one-deûs’, etc…  
Asteûre po lès mathématiques  
On fêt on ègzêrcice pratike [tot rotant è rangs : Christian tchante, lès-èfants rèspondèt]  
https://www.youtube.com/watch?v=eFJ0u4mfZ04  
Po lu calcul do pris dol bîre ! Po lu calcul do pris dol bîre  
On prind on tonê d’cincwante lites ! On prind on tonê d’cincwante lites !  
Èt come on n’ pout nin fé do neûr ! Èt come on n’ pout nin fé do neûr !  
On tonê, ça fêt 200 bîres ! On tonê, ça fêt 200 bîres !  
Cwand k’on divize po l’ pris d’achat ! Cwand k’on divize po l’ pris d’achat !  
Èt k’on clape dussus l’ TVA ! Èt k’on clape dussus l’ TVA !  
Ça fêt ku treûs-eûros po l’ bîre ! Ça fêt ku treûs-eûros po l’ bîre !  
Â cwarmê c’èst bêcôp trop tchîre ! Â cwarmê c’èst bêcôp trop tchîre !  
  
Christian : nin veûre, mès djins ?  
  
*************************  
Couplèt 7  
À Mâm’dî sins lêspi  
Lès boldj’rèyes f’zèt todi  
Dès wafes lès crâs djûdis   
À l’ bodj’rèye do Gonèsse  
Mès wice ont-is lu tièsse L’ont cût 
leûs wafes on djûdi One saméne 
duvant l’ crâs djûdis !  
  
Rèplike 1  
Tos lès mirous dol Sint-Mârtin  
Is lès f’ront à l’ St Tchan, sûr’mint Èt 
lès wastês po l’ fièsse dès rwas Bin à 
l’ Sint Nicolê, ma fwa !  

2. L’AMBÔMÈDJE  
[Lu mwart so l’ tâve]  

Cléopâte  
Ti, Boxon lu mèd’cin léjisse Fâreût 
fé l’ rapôrt du police :  
Cisse djin deût èsse ègzâminé Èt l’ 
câze dol mwart clér’mint trové !  

Fwacemotrice  
C’èst sûr on èspion v’ni d’â d’ foû  
I s’ catchéve d’zos on blanc linçou   
Èt vunéve tot dreût dol Ouwèsse  
Cwand l’ gros bloc a sprâtchî su tièsse   

  
Dr Boxon (êdî par lès deûs rossètes qui djowèt lès infirmiéres èt li dunèt wants èt vantrin)  
Mès djins, i n’ fât nin su fiyî  
Âs-aparances d’vins mu mèstî Moutwat 
k’i s’âreût swicidé  
Ou fout mwart d’vant d’èsse aspaté !  
  
V’noz pus près Rossète èt loukoz :   
L’a treûs coûtês plantés o dos :  
Kéle conclûzion ènnè tirer  ?  
  
R : K’i s’a tot sûr’mint swicidé !   
  
Nèni : on veût k’il a sayî  
Mès cist’inocint s’a mankî I 
n’a rin touché du vitâl  
Èt lès côps n’ fouyîs nin fâtâls !  
  
Ègzâminans tot l’ cwar adon Po 
pl’leûr tirer dès conclûzions !  
  
[ So l’êr : Je n’suis pas bien portant du Gaston Ouvrard]  
[I tire dès-organes foû do cwar]  

Èzès tripes dès polypes  
O stoumak d’l amoniak  
Èt lu rat’ècarlate   
Lès deûs rins plins d’ vènin  
Lu vèhî rakètchî  
Lu prostate reûde èt plate  
Lès poûmons plins d’ goudron  
Adon l’ coûr come do boûr  
Onk dès coûdes toume è poûde  
Lu gozî tot rondjî   
On cervê come on vê  
Lu gôche hantche ki s’ dumantche  

Lès deûts d’ pîs tot pleûtîs Èt 
dès gnos come dès stos !  
On veût bin ku cist’ome-là nu s’pwartéve gote du tout bin Por 
lu c’èsteût l’ fin, k’on l’âhe touwé nu candjéve rin !  
  
Sinlodjisse  
Pinsoz-v’s, mès djins k’on pouhe trover Du 
cist’ome-là l’idantité ?  
  
Rosse  
On gros cô, one bodène pansou  
One grande gueûye, one lêwe bin pindou Dès 
côpants longs dints du touweûr C’è-st-on 
politiciyin fât creûre !  
  
Rossète  
Adon on né come Cyrano  
Ki s’alonguihe come Pinoccio  
Èt one moussore fêt d’on drap d’ lèt I 
vint sûr du Stâv’leû, parèt !  
  
Boxon  
Il èst tot bleû èt a l’ song bleû  
I fût su chère vèye du Stâv’leû  Treûs 
longs coûtês o dos plantés C’èst D’ 
Bournonville k’a ‘stu hof’té !   
  

Èlesontwice  
Azès djèrènes-élèccions  
L’Césâr stâv’lotin fout l’ coyon Â 
Fabien Legros il a dit :  
Tchu ti, « Tu quoque fili mi !!! » Çou 
k’i vout dire : eh toi le maire, [rap] 
Nique ta mère, eh toi nique, ta mère!  

Écologisse  
Èt l’ pôve ome vôve su rèfudjî  
Ol ritche Èjypte po s’ fé sognî   
Cwand fout aspaté come one vôte So 
l’s-ûs d’ Bénédicte su crapôde !  

Dimitris  
Dju li va fé on mausolé :  
One bê grand palâs tot doré  
Avou on sarcofâje à s’ nom Bê 
come ci du Toutankhamon !   

Cléopâte  
Waye, mès kî pây’rèt tot çoula ? Cist’ome n’a 
noune famile volà Èt mi dju n’ so gote du tout 
prête À prinde cès çans foû du m’ cassète ! 
Dimitris [prézinte dès sarcofâjes plantés conte lu mour]  
Dj’a dès sarcofâjes d’ocâzion  
Du sapin èt méme du cârton  
On tap’rèt foû lu locatêre Èt 
on l’ mèt’rèt âs contènêres !  
  
[ I droûve lu prumî pitit sarcofâje Nr 69 : duvins, lu momî dol Dany Djustin]  

Orifisse  
Nin cisse momî là, t’ès sûr sot :  
I s’pôreût bin k’èle vik’reût co ! [Dimitris ruclape l’ouhe bin vite]  
[ I droûve lu deuzîme sarcofâje Nr 680 : Aline Metzmacher]  

Èlesontwice [rôleûr ki  chante « Aline » du Christophe]  

Aline, lu deûzîme dol lisse Bastin  
S’a fêt ambômer par lès-élècteûrs 
On l’ a mètou o sarcophage Du 
bind’lètes fiz’lé po l’étèrnité !  
  
Adon dju brês : Aline, aline nu ruvins nin ! 
Èt dj’a tchoûlé, tchoûlé Oh Aline, nu 
ruvins nin !  
  
[ I droûve on treûzîme sarcofâje Nr 2220 k’èst vûd]  

Rahisse  
Mès n’a nou locatêre duvins !  
  
Dimitris  
D’vant l’s-élèccions i fout c’mandé  
Par on cèrtin DENIS André  
Po si-ami Djan-Pol Bastin  
K’i voléve dédjà tchôki d’vins  
Mès lu c’mande a ‘stu annulé  
C’è-st-one bone afêre : l’èst soldé ! [ -17,6 %]  
[I droûve l’ ouhe d’on cwatrîme sarcofâje Nr 000 : co n’ fî l’ momî dol Dany Djustin]  

Ah nèni : nin co lèye c’o n’ fî !   
  
[I ruclape l’ouh d’on côp]  
Rahisse  
Èt ci piti sarcofâje-là ? [On cinkîme pîtit sarcofâje Nr 319]  

Orifisse  
C’èst po lu rodje Ersèl, ci-là  
C’èst co l’ André ki l’a c’mandé Après 
l’ « pacte » du mâjorité !  

Sinslodjisse  
L’Èrsel n’èst nin fuzeûr du vwas     
Mès il èst l’ grand fuzeûr du rwas ! 
I « progrèsse » co tot rèscoulant Èt 
lêd hôssî sès prétindants !  
  

Kudisse  
C’èst l’ Jackpot avou treûs cints vwas 
Mès lu politike c’èst çoula : Tot è-st-
à vinde, à martchander Èt n’a d’cès 
ki s’lèyèt ak’ter !   
Come nost’ arbite lu Luc Mélotte  
Ki balancihe du hâr à hote…  

  
Cléopâte (Dimi)  
D’on groupe à l’ ôte i n’ fât k’on djèsse : 
Lu ci du rutoûrner su vèste ! [So l’êr : 
l’opportuniste du Jacques Dutronc]  
Mi Luc, dj’ so d’ tos lès partis  
Dju so l’ rwa dès convèrtis  
D’l Ètinte à l’ Alternative  
Sins mu djéner, mi dju dérive…  

Ènn’a d’ cès ki contèstèt  
Ki r’vandikèt èt protèstèt  
Mi dju n’ fês k’on seûl méme djèsse Dju 
rutoûrne mu vèste, dju rutoûrne mu vèste 
Todi do bon costé !  

Dju m’ veû co bin s’one ôte lisse  
Ca mi dju so progrèssisse  
Dju progrèsse d’on seûl méme djèsse 
Lu djèsse du rutoûrner mu veste… Todi 
do bon costé, todi do bon costé….  

Tourisse  
Por lu, l’ André n’a rin c’mandé ?  
Roûvisse  
Dju pinse k’i vout, mès sins rancune… Lu 
taper dreût à l’ fosse comune !  
Canabis’  
Portant lu grande cowalicion  
Âreût ‘stu one ôte solucion  

D’aliyeûrs mès djins, n’a méme dès cès K’ont 
fêt l’ cowalicion o lèt !  

Èlesontwice  
Lès bul’tins n’èstî nin comptés  
K’Pinô v’léve copuwalizer Avou 
l’ Astrid k’èst so l’ôte lisse  Tot 
çoula bin sûr an coulisses!  

Toûrduvisse  
Âye, c’è-st-one bèle assôciyation   
Inte lès bonès glaces èt l’ magn’hon I 
f’ront dès glaces à l’salâde russe :  
Â carnaval, ku vout-on d’ pusse !  [PANÔ : glace à l’ salâde russe]  
  
« Nos-avans l’ glace à l’ salâde russe, à l’ salâde russe, à l’ salâde russe, â carnaval, ku vout-on 
d’ pusse ku l’ glace à l’salâde russe ! »  

Syphilisse  
Nou sarcofâje n’èst libe, mès djins Ku 
fé do Césâr Stâv’lotin ?  

Hètchisse  
K’on l’ rèvôye rat’mint so Stâv’leû  
Par colis DHL, tot dreût   
Avou one étikète colé  
« Rutoûr, colis nin rèclamé » !  
[Tchanté so l’êr : ce n’est qu’un au revoir…On cuhosse dès blancs norèts]  

« Çu n’èst k’on â-ruvèye Thierry, çu n’èst k’on â ruvèye On 
s’ ruveûrèt d’vins one ôte vèye, çu n’èst k’on â ruvèye !   
  
Manikènpisse  
Èt so lu timps d’ l ècspédicion  
Nos tchant’rans one majike tchanson  
Ki f’rèt danser nos deûs rossètes Èt 
du Mâm’dî totes lès djouguètes !  

    
Mèye èt one nut’  

  
[ Muzike : N. Melotte-paroles : M. Dewart]  
[ Danse do vinte du Rosse èt Rossète]  
  

Rèspleû  
Lîve lès brèsses èt hosse do cou, fês toûrner lès spales, lès mins avou (bis)  
Lîve lès brèsses èt hosse do cou, lès spales, lès mins avou ! (bis)  
Mèye èt one nut’ on dans’rèt come Shéhérazade à tot jamês (bis)  

Mèye èt one nut’ on dans’rèt, jamês on n’arèt’rèt ! (bis)  

  

Couplèt 1  
Frote lu lampe majike  
Èt lu bon jénîye aparèt’rèt   
Frote lu lampe majike  
Fês on veû magnifike  
Ku chake djoûr çu seûhe lu Cwarmê 
Ku l’ majîye nu s’arète jamês ! 
Frote lu lampe majike Ku ça n’ 
s’arète jamês !  
  
Couplèt 2  
Dis lès mots majikes  
Rintère ol cavèrne d’ Ali-Baba  
Dis lès mots majikes   
« Chér Cwarmê vo-t’rulà »  
K’èle su droûve d’on côp lârdjumint  
L’ouhe do paradis mâm’dyin  
Dis lès mots majikes  T’ârès 
d’lôr èzès mins  !  
  

    
  
SÈRÎ 2: Le temps des fleurs   

  
Rèspleû: lalalalala  

Couplèt 1  
Lu chère Sandrine Djèrion  
Lu fème du nos’ Simon  
Po lu Cwarmê, a îdé d’candjî d’ tièsse  
Èle mèta one pèrike  
Mès i gn’avéve on hic  
One lêde grosse mèche stitchéve foû come one crèsse !  
  
Rèplike 1 [Sandrine avou s’ mureû] L’plus 
bèle çu s’reût mi, vu dis-dj’  
Si n’avéve là on’ mèche ki stitche  
Du cisse pèrike tote èclaté  
Cisse lêde mèche là, dju l’ va côper !  
  
Rèplike 2  
Sandrine côpa avou fureûr  

Lu grande lêde mèche d’one ôte coleûr 
Mès èle côpa sès prôpes vrâyes dj’vès Ki 
po d’ zos l’ pèrike dèpassèt  !  
  
Rèplike 3  
Cwand k’èle tira lu pèrike djus Lu 
Simon nu l’ ruc’noha pus :  
Èle avéve one vrâye coupe â bol Come 
Mireille Mathieu si-idole !   
  
******************************  
  
Couplèt 2  
L’ Erika a r’covri  
Sès platês du vièrnis  
Lu Thomas Piette a sièrvi one toûrné  
S’on ruvièrni platê  
Ol bourine do cwarmê  
Mès i s’a rutrové tot d’lâboré !  
  
Rèplike 1  
Lu vièrni n’èsteût nin co sètch  
Èt l’pôve Thomas èsteût plin d’ tètches 
Tos lès vêres plakî â platê Po beûre, 
faléve vèye lu tâv’lê !  
  
[ On rôleûr prind on platê avou dès vêres plakîs d’sus èt sâye du beûre ]  
  
[ So l’ êr dès frères Jacques : la confiture : https://www.youtube.com/watch?v=Bc8LHcJXHXI]  
  
Thomas  
Lu platê d’ Erika, plin d‘ lake  
So m’ pantalon, so mu stoumak’  
So mès mins, so lès vêres i plake  
Mon Dju k’èst-c’-çoula p’on mic-mac‘ !  
  
Po m’runiéti, dj’ pièd‘ mès nic-nac  
Dj’ a sayî avou d’l amoniake So 
m’ pantalon èt tos mès frakes 
Dj’ ènn‘a mètou dussus à make !  
  
Si c’èst po duner on côp d’ min  
Po ènn’aveûr tot plin lès mins  
Mu fé dulâborer brâv’mint  
Èt duv’leûr runèti l’ bouzin Ot’tant 
duv’ni mayeûr dès bièsses  
O stâve du Wémes sins s’prinde lu tièsse !  

***********************************  
  
Couplèt 3  
À Wémes ci bê viyadje  
Is v’lèt compter leûs vatches,  
Lès boûs, lès vês, lès torês, lès djunus  
Mès cumint fât-i fé  
Po compter sins s’ tromper  
Lès pôves wém’rês nu s’y rutrovèt pus !  
  
Rèplike 1  
Onk du Wémes vinve po s’ ransègnî  
On vêrdi so l' martchî d' Mâm'dî 
On li d’ha du compter lès pates Et 
d’ côper l’rézultat è cwate !  
  
Rèplike 2  
Dès meûs â long ci-st-inocint  
Compta, r’compta, les pates bièss’mint  
Et à l’fin d’tot, lu rézultat  
Tot fîr’mint i l’ anonciha L’ 
Mayeûr esteût tél’mint contint  
Ki li d’ha d’ fé l’ méme po lès djins !  
  
Rèplike 3  
I compta donc d’vins lès manadjes  
Lès pîs dès djins d’ tot lès viyadjes 
Mès do chife du tote l’addicion Po 
cwate ossu r’fit l’ divizion !  
  
  
Rèplike 4  
C’è-st-insi k’on ârtike fout scrit  
Ol gazète do l’Echo l’djûdî K’ à 
Wémes i n’a, sins fé frawète Bin pus 
du bièsses ku d’ djins, mazète !  
  
Rèplike 5  
Vos n’sèroz donc nin ètonés   
K’ol campagne cès djins cultivés  
Come mayeûr à chake côp vôtèt  
Lu ci ki flate lu mî, parèt   
  
Nin veûre, Thomas ????  
  
***************************  

Couplèt 4  
Lu Marc Distrée ême bin  
Profiter do bon timps  
Lès Caraibes èt s’ mér c’èst l’ paradis  
One bèle plâje du sâvion  
On tchambe avou balcon  
Avou bwassons èt tot l’ magn’hon compris !  
  
Rèplike 1  
L’avéve payî d’avance nosse chér  
One tchîre tchambe avou vuwe sol mér   
Mès l’ôtél, çoula c’èst malin  
Èsteût d’vant l’ pôrt d’èbarkumint 
Là  k’ r’atindèt po leû voyèdje Dès 
pak’bots du dîh-ût ostèdjes !  
  
Rèplike 2  
  
[ Michel Jonaz « au bord de la mer »] https://www.youtube.com/watch?v=0Ehy0Sb2p9o  
  
On z’aléve â bward dol mér  
Rin ku nos deûs’, mi èt m’ cumére  
On payéve lu dobe do pris  
Po l’vuwe so l’mér garanti  
Lu dimègne on veyéve les pak’bots  
L’ londi, mârdi dès pak’bots  
L’ mércrèdi c’èsteût dès gros  
D’jûdi, vêrdi co dès pus gros 
Lu sèm’di, fin do voyèdje Lès 
sirénes f’zî plin d’arèdje ! Ah 
i n’esteû nin tèribe L’voyèdje 
èzès Caraibes !!!  
  
  
Couplèt 5  
Dol nut’ Christophe Dubois  
Toume o Calvêre d’vins l’ bwas  
D’guîzé è sâvadje d’ Amèrike, fin cût   
I r’monte po lès stâcions Avou 
one bâbe du son  
Èt su neûr leû co todi so lès-ûs  !  
  
Rèplike 1  
Kékès djônes ki o bwas hantî  
Lu vèyant v’ni ont panikî   
Pinsant ku c’èsteût Dracula  

Moussî foû dol tchapèle o bwas 
Avou s’ vizèdje à l’ bâbe du song Èt 
su trinkin tinglé à fond !  
  
Rèplike 2  
Nosse Zytologue k’è-st-on comike  
Fêt à fond lès travôs pratikes Ol 
place do nom d’ famile Dubois 
Christophe su loum’reût mî Jebois !  
  
Tchanson dol bîre du Chouffe : https://www.youtube.com/watch?v=eTWc96G3qgU: 1.05 à 1.19 Tchanté 
avou dès bonèts d’ nins  
  
Vîve lu Chouffe, â carnaval il èst pèté  
Lu pôve Chouffe o bwas i s’ a stâré  
Vïve lu Chouffe, dès stâcions i fêt lu ch’min d’ creû Lu 
pôve Chouffe ènnè veût lès sèt creûs !  
  
**********************  
  
Couplèt 6  
Lu Fabien Marichal  
C’è-st-on ome ki s’èbale  
Djusse duvant l’ Noyé il a angueûlé  
Nosse pôve mayeûr Bastin  
À câze d’on vèrt sapin  
K’o viyèdje du Longfaye a ‘stu côpé !  
  
Rèplike 1  
Lu sapin du treûs mètes è d’ mé  
Ki du Longfaye èsteût l’ fîr’té  
Rawârdéve d’èsse iluminé Avou 
à s’ pî l’ crêche du Noyé !  
  
Rèplike 2  
Mès cès mâssîs lêds Mâm’diyins  
Ont honteûs’mint côpé l’ sapin  
Èt l’ont planté è-n-Out’lupont  
Po l’ crêche du Noyé djondant l’ pont  !  
Journalisse  
An dirèct’ du Longfaye mès djins  
Po lu gros scandale do sapin  
Lu mayeûr du Longfaye Fabien  
R’prézintant d’ sès trinte citwayins !  
  
Fabien [ki beûrlèye] C’è-st-on 
scandale, lès Mâm’diyins Nos-ont 
hapé nosse bê sapin !!! Po kî 

s’prind-i donc lu Bastin Voci c’èst 
mi k’èst mêsse vormint !  

  
Journalisse [avou s’ papî po n’ rin roûvî tos lès tites]  
Vosse hôte altèsse, mossieû l’ amp’reûr  
Dol Malmédiène lu grand Sègneûr  
Ex hôt prézidant do MR  
Gârde fwastî ècstraôrdinêre  
Dirècteûr dès achats d’ pêrîre  
Djoweûr du baskèt’ sins-av’nîr   
Friyand du p’titès mohes à l’ lâme  
Grand cièr doze côr ki à l’ nut’ brâme…  
Dufindeûr dès sapins d’ Noyé  
Hoûtoz vos chérs-administrés  
K’ont compôzé on tchant d’ Noyé Po 
câlmer vost’arèdjîsté  !  

[So l’êr : «Mon beau sapin, roi des forêts]  

« Nosse bê Fabien, rwa du Lonfgaye  
Nos-êmans tu grande gueûye  
Surtout cwand lès lêds Mâm’diyins  
V’nèt so nos tères haper l’ sapin   
Nosse bê Fabien, roi du Longfaye   
Nos-êmans tu grande gueûye ! »  
  
************************************  

Couplèt 7  
Lu sèm’di do Cwarmê  
L’ André Diffels dusfêt  
Cwite lès Romètes po rintrer ol mâhon  
Hossant so l’ vôye brâv’mint  
Du çou k’il èsteût plin   
I touma s’on andje gârdiyin d’ècsèpcion !  
  
Rèplike 1  
Duvins s’ camionète du police  
David Fagnoûl a avou l’ hisse  
Ku l’André su fihe aspater  
Èt a volou lu rèminer…  

Rèplike 2  
Mès à l’ André k’è-st-on mak’té  
I n’ plêhéve nin d’èsse èbarké  
Èt lès polices l’ont èscôrté   
Tos lès gyrophares aloumés  

À deûs’ à l’eûre djusk’ol mâhon  Kâzî 
on kilomète pus long !  

[ So l’êr : « la tactique du gendarme » du Bourvil]  
  
« Lu tac-tac-tac-tac-tactike do jandâr-âr  
Mi dju m’ fê rèminer  
Cwand dju so ècsplôzé  
C’èst lu tac-tac-tacktike do jandâr-âr  
À pî dj’ so èscôrté  
Ca dju so trop mak’té ! »  
  
*****************************  

Couplèt 8  
Â Grand Fa Jan Docquier  
À l’ostèdje vout monter   
I tchôke so lu boton dol açanseûr  
Lès ouhes d’on côp s’cloyèt  
Èt l’cabine monte parèt  
Adon on-z-ôt dès tèribes cris d’oreûr !  

Rèplike 1  
L’ Jean Docquier t’néve, kéle émôcion  
Todi à l’ lâhe su p’tit bichon   
K’èsteût d’moni d’vant l’açanseûr Èt 
ki fout râyî an hôteûr  !  
  
Rèplike 2  
Lu tchin, lu lâhe âtoûr do cô Stoféve, 
pindou à l’èchafô !  
Lès vîs su sont dit k’à l’ police L’ont 
dès mètôdes du gèstapisses ! Èt 
duspôs cwand vint l’ Jean Docquier 
Ol tchambe is s’rèssèrèt à clé !  
  

  
  
  
  
Lès barakîs !  
  
I n’a dès djins ki à Mâm’dî ravizèt dès vrâyes barakîs ! Barakîs !  
Êr :Vader Abraham au pays des Schtroumpfs  
  
I n’a dès djins à Mâm’dî  
Ki sont dès vrâyes barakîs  
Lu Grégwar Dawir fin pèté  

È-n-èskimô tot duguîzé  
Â cwarmê sins djéne potcha  
D’vins l’ Aquarium dol Pizzeria !  
  
Duvins lès travôs sins fin  
Lu rodje feû dure fwart longtimps  
Philippe Elias ènn’a plin s’panse  
Èt ‘nn’a rin à fé dès conv’nances I 
mousse foû d’l ôto bin vite Èt pihe 
so su pare-choc, c’èst chic !  
  
Mathieu Diffels ol èsté  
À-n-one fièsse èsteût pèté  
È-n’on hamac i fêt n’ sokète  
Èt duvins su somèy i pète C’èsteût 
one trote à flotchète  
K’a bruni l’ fond du s’ salopète !  
  
Regis Thonon, c’èst malin  
Â rèsto awale su dint   
Come on dint c’èst tchîr à crèver  
Il a tot fêt po l’ rutrover Lu lêd’ 
dumint à l’ twalète Foya o 
stron avou n’ fortchète !   
  
Duvant l’s-élèccions, ècsprès  
Lès candidats fu flatèt   
So Facebook l’ Aline Metzmacher  
Sohête on bon-aniversêre  
One djoyeûse èt bèle djoûrné À-n-on 
élècteûr DCD !  
  
    
  

3. LU GRÈVE  
  

[ Ambiance du manifèstâcion. On z-ôt dès huflas èt on mégaphone. Lès-ovrîs lancèt dès fumigènes]  
  
ÔGMANTÂCION !-SÉCURITÉ !-CONDJÎS PAYÎS !-CHÈQUES RUPAS !  
   
Écolojisse  
Mès ku s’passe-t-i, lu diâle m’apice !?  
Kéle mohe v’s-a pikî, Progrèssisse ?  
Èt ku f’zos-v’s avou ci pikèt ???  
  
Progrèssisse [ki li brêt o l’s-orèyes avou on mégafone]  
ÔGMANTÂCION !-SÉCURITÉ !-CONDJÎS PAYÎS !-CHÈQUES RUPAS !  

Écolojisse [li brêt ol orèye po su fé ôre]  
Dju d’ héve: ku f’soz-v’ avou l’ pikèt ?  
Progressisse  
T’ veûs bin ku c’è-st-on pikèt d’grève !  
Écolojisse  
One grève ? Mès k’èst-c’ çoula one grève ?   
  
Progrèssisse  
Fé grève c’ èst rèfûzer d’ovrer  
Tot f’zant dès accions à crèver !  
  
Rosse  
Dju n’ comprinds rin à ci vôtion  
Nu rin fé tot f’zant dès accions !?  
  
Tourisse  
Bin âye, nos pôzans dès pikèts  
Tot creûh’lant nos deûs brèsses parèt !  
  
Cléopâte  
Mète dès pikèts lès brèsses creûh’lés !?  
C’è-st-one afêre èmacralé ! Fât fu 
r’mète à l’ovrèdje mès djins Ca 
mès crocodiles ont fwart fin !  
  
Progrèssisse  
Faraone, fât nos rèspècter  
Èt bin aprinde à nos hoûter Sins 
l’ovrèdje du nos p’titès mins Tu 
pous l’ roûvî tu monumint !  
  
Cléopâte [tot bouhant so lu spale do Progrèssisse] 
Ku beû-s’ ? Nos-allans discuter  Tu vôreûs 
on posse bin placé ?  
Â circwit d’ Francortchamp oubin L’ 
intèrcomunâle Publifin ?  
On p’tit contrat du consulting ?  
On plin d’ citèrne an stoemeling ? 
Kékès hopês d’bilèts d’ lot’rèye À 
grèter po gâgnî dès mèyes ?  
Oubin cint côps mî ku çoula:  
Dol bèle blanke poûde du Charlèrwa 
Dol pure, co pus blanke ku do sé  Ku 
l’ mayeûr fêt l’ publicité !  
  
[Lès-ovrîs saw’rèt l’ poûde èt brèyèt]  : CHARLÈRWA ! CHARLÈRWA ! CHARLÈRWA !  

Progressisse  
I n’ fât nin sayî du m’ak’ter !  
Si t’pâyes on vêre, c’èst lu toûrné !  
  
[Â mégafone avou lès-ovrîs] : LU TOÛRNÉ, LU TOÛRNÉ, LU TOÛRNÉ !!!  
  
Coulisse: por mi çu s’rèt on blanc coca !  
Manikenpisse : mi, on schuss !  
Rahisse : on panaché !  
Sinslodjisse : on spritz !  
Roûvisse : on whisky !  
Canabis’ : on…  
  
Orifisse [ki l’ côpe]  
Dju va prinde lu c’mande , lèyoz m’ fé  
Dj’ tins l’ cand’liète à l’ Frâtèrnité  
À chake rèpèticion dès tènes  
Lès c’mandes du vêres plovèt mordjène !  
  
[ P. Alard. So l’êr du « je ne suis pas bien portant du Gaston Ouvrard. Rèfrin do tchant « Lu garçon » ècstrêt do 
role dol Malmédiène1990, paroles Patrick Alard]  
  
Treûs plat’s-êwes, deûs cafès !  
Sîh cassis’ èt cink pèkèts !  
Treûs rodjes vins, on coca !  
Deûs whiskys èt treûs vodkas !  
On cognac èt cwat’ tés !  
Cwate bons Schuss èt deûs grands d’més Mâlêhî 
po cès ki n’savèt gote du tout rat’ni Pus-êhî s’i 
bèvî tortos do whisky !  
  
Èlesontwice [So l’ méme êr] JP Siquet  
Eeeh, Orifisse, lès tchips’ surtout !  
Prinds todi cisse cumande avou :  
  
“ Cwinze sètch du tchips’ paprika    
Cink grand Grills avou çoula  
Adon deûs sètch â pickels  
Deûs crokys èt on springels Treûs 
grands sètch du tchips â sé  
Èt du froumadje dès grands dés !  
Cwat’ pakèts du cacawètes  
On pot du tchips’ allumettes !!! » I n’a rin du mî 
k’çoula po su rimpli lu bodène Mèts tos lès tchips 
so lu compte dol Malmédiène !  

Rossète  
Asteûre fâreût compter so l’ tchamp Dol 
manif’ lès pârticipants !  
  
Manikenpisse [ki compte tot-z-ac’sègnant chake ovrî grévisse]  
Onk…doze…cwarante deûs’…sîh cints… mèye Mèye 
deûs cints…deûs mèyes cints…treûs mèyes !  
  
Fwacemotrice  
Eh, t’ègzajère, Manikènpisse !  
Vos n’èstoz k’sèt’ d’après l’ police  !!!  
Hètchisse  
Bêcôp d’cès ont manifèsté  
L’ solidarité d’vant l’ télé !  
Syphilisse  
I n’ faléve nin fé an méme timps  
Grève dès autobus’ èt dès trins…  
Fwacemotrice  
Mès kéles sont vos r’vandicâtions ?  
  
Roûvisse  
Lu magn’hon k’on siève, c’èst mâva :  
Do SODEXHO come â Grand Fa  
On vout dès boulètes sâce tchèsseûr, Dès 
mosses-frites èt dol bîre à beûre !  
  
Canabis’  
Èt lu muzike, kéle sôye vormint  “Petit 
papa Noël » tot l’ timps !  
Èt do Schumach dès vîs Cédés Tûtû-tata…[etc…] 
sins-arèter !  
  
Toûrduvisse  
Nos-ôtes on n’ vout ku Patricia :  
L’acordèyon, rin d’ mî k’ çoula !  
Canabis’  
Adon i n’a l’ sécurité  
Il èst bin trop dandj’reû l’ chantier Èt 
l’ ovrèdje èst dor à crever  
Surtout k’i fât roter d’ costé !  
  
Coulisse  
Èt n’a dol Éjypte lès dîh plâyes Ki 
n’ nos lèyèt jamês è pâye !  
  
Rahisse  
Èt lès dîh plâyes du nosse Cwarmê !  
Ki nos rutoûrnèt lès boyês :  

1. Lès cafès ki cloyèt ou dusparètèt !  
2.Lu bîre trop tchîre !  
3.Lès dj’tons po bwassons èt goblèts !  
4.Lu pé impossibe à trover !  
5.Lès p’tits roles ki dusparètèt !  
Coulisse  
6. Lu muzike à fond so lès tchârs !  
7. L’ cèrèmonî dol Ôrde do Cwarmê !  
8. Lu longueûr do discoûrs do Mayeûr !  
9. Lu walon ki dusparèt !  
10. Cès k’anmèrdèt l’ sâvadje-cayèt !  
  
Tourisse  
Ku pout-on fé conte cès plâyes-là ?  
I fât réyadji conte çoula !  
  
Fwacemotrice  
Lu salâde russe po l’a-magnî  
Ça dène dès fwaces tant pus’ tant mî  
Adon lu Tching-Boum come muzike  
Èt po beûre on djèton unike À deûs-
eûros naturél’mint !  
  
Èlesontwice  
Do l’ôrde do Cwarmê l’ récèpcion Ki 
n’a noune âme, â djâle po d’ bon !  
Èt ol place du s’ creûh’ler d’ costé  
Èt du tot fé po s’èviter  
L’s-élus f’rî mî d’ colâborer   
Po lu bin du nosse chér cité ! [Aplôdih’mints, mégafone]  
  
Rosse  
Waye mès po lu sécurité  
Èt po l’ovrèdje pénibe : ku fé ?  
Fwacemotrisse  
Dju va cwèri one solucion  
Lèyoz-m’ tûzer l’ timps d’one tchanson !  
  
Progrèssisse [lu pougne lèvé]  
Mi, rèvolucionêre : dju rape !  
C’èst lu mèssèdje ki bouhe, ki frape !    

Is sont tapés !  
[ Adapté du  « Fous Ta Cagoule » du Fatal Bazooka : N. Melotte- Paroles : M. Dewart]  

Intro  
Oh waye, [âye donc !]  
Oh oh ah bin haha ! [Oh ! Ah bin haha !] 
Â carnaval hoûtoz çoula I sont fin sots 
hoûtoz çoula !  

Couplèt 1  
One pitite vèye ol ardène pièrdou o fond d’one valé  
Pléne d’arèdjîs  iluminés   
Ki s’ rassonlèt èt toûrnèt è rond  
Âtoûr d’on obéliske cwat’ djoûrs â long  
Is sont fin bièsses il ont tortos pièrdou l’ tièsse  
Â i sont pètés, is vèyèt lès bièsses  
Cès droles sont zim-zoum, zim-zoum zim-zoum tralalala ! 
Is hawèt dès oho aha, oho, bin haha ! [oh-oh !] Hi-hi, 
haha, hossi hossa oh là !  
Tchantant sins-arèt Tching-Boum tralala !  

Rèspleû  
Is sont tapés, lès Mâm’diyins !   
Â carnaval is pièrdèt l’ Nôrd lès Mâm’diyins [ is sont tapés ! ] Is 
sont tapés, [âye] lès Mâm’diyins !   
Dèlîre à fond, délîre à fond, cwat’ djoûrs â long ! [ is sont tapés !] I 
sont tapés, lès Mâm’diyins !   
Foû d’ leûs clikotes, foû d’ leûs clikotes, cwat’ djoûrs â long [ is sont tapés !]  
Is sont tapés, [âye] lès Mâm’diyins  
K’on lès-èmine [k’on lès-èmine] vite ol azîle ! [vite ol azîle !]    

Couplèt 2  
[Oh waye, c’ èst nos-ôtes, lès démons arèdjîs  
Du Mâ-â-â du Mâ- âm- dî ! ]  
Lu feû dol infêr nos broûle  
Lu feû tot-avâ, lu feû ol panse, lu feû o gozî, ça crâme, ça broûle !!!  
C’ èst carnaval , zim- zim-zoum-tralala  
Hossi-hossa, tching-boum tralala  
Lès gob’lèts, lès djusses, lès potèn’, lès hènas  
Cwat’ crâs djûdis, sèm’di, dîmègne, londi, mârdi oh là !!! [Dis 
m’fi, tu t’rinds compte k’on n’ comprind rin à çou k’ tu dis ? ]  

Eeh, ku dis’, ku dis‘ sote bièsse, tu m’ pèles lu panse !  
I n’a on mèssède ku mu rap’ / pwate : hoûte bin, c’èst… [â rèspleû]  

  
SÈRÎ 3: Gigi l’ amoroso   

Rèspleû [Et quand il arrivait, la foule s’écriait]  
Âye çoula s’a passé C’èst 
lu pure vèrité !  

Couplèt 1  
À Mâm’dî nos-avans one vrâye champione do monde  
Nin pus hôte ku treûs pomes, çu n’èst nin one honte 
Â nosse concèrt d’îvièr nosse prézidant Fabien Lu 
pwate èt l’assî so l’ cand’liète bièss’mint !  
  
Rèplike 1  
Insi nosse prézidant farceûr  
Avéve lu Dany à s’ hôteûr Mès lèye 
rupotche djus dol cand’lièt Èt 
s’aplatihe come one om’lète !  

Rèplike 2  
Cwand k’èle potcha djus dol cand’liète  
Là k’èle èsteût d’djà so hipète Èle 
s’a rutrové foû d’aplomb Câze du 
sès mèdayes du champion !  
  
Rèplike 3  
Èle pinsa k’sès admirateûrs  
Lu soutin’rî à mé-hôteûr Come lès 
stars du rock ki plonkèt Ol flohe du 
djins ki lès sout’nèt ! Mès lès djins 
su sont ècârtés Èt l’ champione, à l’ 
tère s’a stâré !!!  
  
Rèplike 4  
L’ morâlité du ci rècit  
C’èst tot simplumint, chér Dany  
K’ duvant d’compter so sès-amis Fât 
d’abôrd compter sès-amis !  

*****************  
Couplèt 2  
Azès comèmorâcions do bombârdumint  
Lès-ôtorités ont ‘stus â monumint  
Rinde omâje à totes lès victimes k’ont ‘stus touwés  
D’vins lu fwate êr, lu freûdore èt lès walés  
  
Rèplike 1  
Thierry Crèvecoeûr, nosse militêre  
Dusos l’ pleûve avéve on-impêr  
Mès pus târd à l’ grande récèpccion Il 
a wârdé su protèccion !  
  
Rèplike 2  
C’èst pasku l’ cumandant Thierry  
Du kék’s kilos avéve grohi  

Èt d’zos l’impêr voléve catchî  
L’unifôrme du cèrèmonî  
Ki d’ tos costés v’néve du crakî Avou 
lès botons an prumî !  
  
Rèplike 3  
Lu pôve èsteût tél’mint tinglé K’on 
pèt a tot fêt ècspôzer !!!  
  

***********************************  

Couplèt 3  

Adré Impact FM Joëlle Schoonbroodt cumande  
So intèrnèt dès cartouches po l’imprimante   
Mès one fî instalés, nin mwayin d’imprimer  
Joëlle réclame èt su fêt co n’ fî livrer   
  
Rèplike 1  
Todi nin mwayin d’imprimer  
Avou cès cartouches ramplacés Lu 
pôve Joëlle nu comprind nin 
Pocwè cès cartouches nu vont nin !  
  
Rèplike 2  
Po k’ l’imprimante fonccione, ma fwa  
Faléve djusse léhe lu môde d’amplwa  
Ki dit k’i fât d’abôrd tirer L’ôtocolant 
d’vant d’imprimer !  

Rèplike 3  
Joëlle d’ IMPACT, èle èst F.M .  
C’k’i vout dire Fine Maline, môrdjène : 
Lu H.P. nu li convint nin  Ca l’ Hôt 
Potentiel èle n’l’ a nin !  
  

***********************  

  
  
Couplèt 4  
À l’ sèyance do consèy comunâl come sovint  
Lu Roger Marechal du Tchôdes intèrvint Â sudjèt 
dès travôs so l’ vôye à l’ creû du Tchôdes Ki po l’ 
vwazinèdje n’èstî nin fwart comôdes !  
  
Rèplike 1  
Roger siève dès tèrmes fwart tècnikes  

Djâze dès câbes èt dol fîbe optike Mès 
v’lant djâzer dès-impétrants S’trompe 
èt djâze dès impénétrans !  
  
Rèplike 2  
Lu mayêur ki âs-élèccions  
Out on bon taux d’pénétrâcion  
A èsplikî à nosse Roger  
Vî célibatêre èstchâfé  
K’on n’ djâze nin dès-impénétrants  
Mès k’on deût dire : « lès-impétrants »  

Rèplike 3  
Nosse mayeûr ècspériminté  
Âreût méme p’lou dîre à Roger   
K’si ça n’ va pus po pénétrer   C’ 
n’èst nin n’ rêzon po s’èmâvrer !  
  
*******************************  

Couplèt 5  
Lu Dimitri Blaise va adré l’ docteûr Durnez  
K’a su cabinèt duvins one fwate monté Mès l’ 
vôye èst ridante à câze dol grande djalé Èt 
avou l’ôto i n’ sét pus monter !  
  

Rèplike 1  
Lu Dimitri mousse foû d’l ôto Mès 
toume so s’ né èco, èco !  
Tot èsteût covri du mwate glace  
Nin mwayin d’ roter so l’ surface  

Rèplike 2  
Adon il a avou l’îdé  
Du s’dubiyî èt du tirer Su pull èt su 
tch’mîhe, âye c’èst veûre Po fé dès 
rakètes du trapeûr !  
  
[ Lu Dimitri, du dos, su d’biye s’one muzike du strip-tease, adon avancihe vès l’ docteûr, an face du lu,  tot ridant 
so s’pull èt so s’ tchumîche]  

Docteûr Durnez   
Bondjoû Mossieû, ku fuzos’-v’s là ?  
Vos pièrdoz vos nic’ nac’ moutwat ?  
  
Dimitri   
Dj’a randez-vous mossieû l’ docteûr !  

Docteûr Durnez  
Çoula deût sûr èsse one èreûr  
Houkoz pus vite l’ André Denis  
Ca p’on Yéti, fât on ârtisse ! [Dimitri su r’toûrne tot makant so s’ pwatrine rimpli d’ poyèdjes]  
  

************  

Couplèt 6  
Lu Cédric Loffet qu’oûvère adré Bôdarwé  
Ovréve so lu grande vôye do costé do Mé I 
mèt su vwature so l’parking d’on magazin 
Èt il oûvère sins pus pinser à rin !  
  
Rèplike 1  
Cwand k’ol mâhon i v’la rintrer  
Nosse Cédric s’a fwart èmâvré Ca 
l’ôto èsteût antouré  
Du tos costé par dès trintchés !  

Rèplike 2  
So l’île, Robinson Crusoé Èsteût 
tot seû, abandoné !  
[Gold : Capitaine abandonné]  

Ohé ohé, dj’a èstu abandoné  
Ohé ohé, seûl so l’île dju va crèver 
Ohé, ohé, dju so Cédric Crusoé Ohé, 
ohé â s’coûrs lès Bôdarwé !!!  

  
*********************  

Couplèt 7   
Lès fèmes ki duv’lèt fé pipi avâ lès bwas  
Bahèt leûs fèsses po d’ zeû lès wêdes sins tracas  
Lu Geneviève fème do Grand Flahou a fêt l’djôye D’one 
lêde tike ki s’ porminéve avâ lès vôyes !  

  
Rèplike 1  
Ol mâhon nosse Flahou jurisse  
Fuza dol antomologisse   
P’aller inte lès cwisses cwèri l’ tike Viss’lé 
à l’intré dol botike !  
  
Rèplike 2  
Come lu bièsse rèzistéve brâv’mint I 
a sièrvi lès grands mwayins :  
I l’ stronle avou on-èlastike  

Li sprûtche dol poûde soporifike 
Prind l’ forcèps jinècolojike Èt 
râye lu bièsse foû dol botike !  
  
Rèplike 3  
Cisse pôve tike, one tote pitite bièsse  
N'avéve noule chance conte cisse grande bièsse !  
  
*********************************  
Couplèt 8  
Lu cwinze d’awout à Tchôdes, po l’ pètanke is tracèt  
So l’ parking dès pisses tél’mint lisses k’èles briliyèt  
Lu Marc Ludes avou l’ôto arive à fond Èt s’ 
parkèye so lès pisses tot f’zant dès ronds !   
  
Rèplike 1   
So l’ pisse, è-n’avant, è-n’êrî  
Lulu maneûve po su parkî Lès 
djoweûrs, vèyant ci maboule Avî 
tortos brâv’mint… lès boules !  
  

  

  
    
Couplèt Chantal Adam : medley Gainsbourg   
[Bonnie and Clide]  

Vos c’nohoz dès-istwares du grandès gueûyes  
Du tchôdès clapètes, du mâyès tchafètes Mès i 
n’a dès cès ki tos lès-ôtes dèpassèt  Asteûre 
hoûtoz l’istware du Chantal èt Raoul !  
  
Adon volà : Chantal ki dumeûre à Tchôdes  
A on fré èt su p’tit nom èst Raoul  
Cès deûs’là fôrmèt lu Gang Adam   
Leûs noms Chantal Adam – Raoul Adam !            Chantal Adam, Raoul Adam !  

Do fond do grand magazin ol noûve rou  
On z-ôt d’on côp brêre : salut p’tit gagou  
Vos moussoz d’vins po-z-ak’ter dès-am’çons  
Èt v’s rapwartoz on batê ol mâhon !                       Chantal Adam, Raoul Adam !  

Mès Chantal Adam, èlle a dècîdé  
D’anfin prinde one pinsion bin mèrité  
Ça n’ vout nin dîre arèter su clapète  
Mès Raoul nu vout nin piède su soûrète !               Chantal Adam, Raoul Adam !  
[Je suis venu te dire que je m’en vais]  

Dj’a vuni po tu dîre ku dju m’è va  
Èt tès lârmes nu candj’ront rin à çoula   
Lu timps èst vuni por mi du cwiter  
Dj’a vuni po tu dîre ku dju m’è va  
Tu t’sovins dès djoûrs anciyins èt tu pleûres  
Totes cès-eûres à nos deûs’ o magazin ol noûve rou  
Dès-adiès à jamês  
Mès dju so â r’grèt  
Du tu dîre ku dju m’è va  Âye 
chér Raoul, chér fré  
Dj’a vuni tu dîre ku dju m’è va !  
[ Sea, sex and sun]  

Sea, sex and sun [tutti]  
Lo solo â zenith. Come à vint-ans, c’èst dès vacances sins limite: dju rèsucite Sea 
sex and sun: dju ravike; dju so dol dynamite !  
Sea sex and sun (3X)  
[Pârlé]  

Salut lès gagous !!!  

    
4. LU SPHYNX  

  
Èlesontwice  
Èt cwè, Fwacemotrisse, as’ trové Lu 
mwayin du n’ pus s’ fé crèver ?  
  
Sinslodjisse  
Â Brico duvins l’ magazin  
I vèya l’ Claudy Dumoulin  
K’èst trop nâhi d’ lèver sès pîs  
Mès ki avancihe pî… à pî… Tot 
s’lèyant rider tran-kil’-mint   
Come fuzèt lès skiyeûrs alpins !  
  
Kudisse  
Mès i fârèt avou l’ Claudy Sûr 
treûs mèye ans po tot fini !  
  
Fwacemotrice  
Dj’ènnè tira ku l’ conclûzion Ku 
roter n’èst nin l’solucion !  
Adon tot simplumint dj’a pris  
Lès deûs rous do carosse dès gris   
Avou inte zèles on pôc d’ècârt Po 
fé one novèle sôre du tchâr  
Ki ride so l’ vôye sins s’fé râyî  

Par on dj’vô : rin k’à l’ fwace dès pîs !  
  
Coulisse  
Mès i n’ sufihe nin du rider I fât 
surtout l’ fwace du pwarter !  
  
Orifice  
I n’a nin invanté ku l’ vélo Mès 
co bin mî : lu dynamo !!!  
  
Kudisse  
I sufihe d’on pôc pèdaler Po 
fé l’ vète élèctricité :  
One fwace invizibe ki loume tot Èt 
ki lîve lès pwas lès pus gros !!!  
  
[Il ac’sègne on vélo à rous cârés, monte dussus èt pèdale (s’on rôlê). N’a dès loumîres ki s’èsprindèt èt on palan 
fêt monter on gros blok.]  
  
Canabis’  
I fât djusse trover on man’daye Po 
pèdaler so cès deûs rays !  
  
Syphilisse  
Po s’ fé crèver, hoûtoz mès djins  V’s n’ave k’à prinde on politiciyin [aplôdih’mints, mégafone. 
On-z-a ‘stu prinde on politiciyn o public]  
Po pèdaler duvins l’ choucroute Oubin 
o vûd, is c’nohèt l’ route !   
  
Hètchisse  
Âye, lu vélo, c’est magnifike  
Surtout lu vélo élèctrike  
Mès mâgré lès çans dèpansés  
Lès vôyes sont dandj’reûzes à crèver !  
  
[So l’êr du Joe Dassin la complainte de l’heure de pointe : https://www.youtube.com/watch?v=Fqwi8Gb0Lfg. 
So ci timps là l’ politiciyin pèdale èt fêt monter dès bloks]  

À Mâm’dî an vélo, on pèdale inte lès-ôtos  
À Mâm’dî an vélo, so lès vôyes on riskèye gros !  
  
1.   
So lu Ravèl ol èsté  
I n’a do monde à crèver  
Inte lès piétons, lès poûssètes  
On slalome à l’aveûglète  
Èt fât loukî azès sots Ki 
trècôpèt avou leûs-ôtos !  

2.   
On n’èst pus jamês crèvés  
Grâce à l’élèctricité  
On rumonte so Floriheid  
L’ deûts o né sins pèdaler  
Mès avou cès mobilètes  
A chake accidint c’è-st-one om’lète !  

3.   
Po rintrer èzès ronds pwints  
I fât priyî tos lès Sints  
Inte lès camions èt lès bus’  
C’èst djower à l’ rôlète russe  
Èt c’èst trop târd lès èscuses  
S’on z-èst hètchî come ol salâde russe !  

4.   
Èt on-z-a foré o Mé  
On tunél du Mé à Mé   
On mèyon d’ eûros crâ-més  
Po lès vélos d’ treûs ma-més  L’s-ôtes 
projèts s’ront cussè-més   
Asteûre ku l’ budjèt èst clérsè-mé !  
Orifisse  
Dju mâdjine tot c’k’on pôreût fé Avou 
cist’ élèctricité !  
  
-lu toûr du Dubaï  
-lu pont du San Francisco - 
lu fûzé Apollo  
-lu tunél duzos l’Mantche  
-lu tunél do Ravèl o Mé   
  
Coulisse  
P’on milion d’eûros, cisse mèrvèye À 
Mâm’dî n’a nin su parèye !  
  
Rahisse  
I n’a brâv’mint d’s-ôtès mèrvèyes Ki 
fuzèt l’ fîrté du nosse vèye  

1. L’obéliske  
2. Lès 3 pyramides âs-intrés dol vèye : so l’ tchâssî d’ Pont à Watche : Khéops, à 

Djèrômont : Kephren, à l’ Picine : Mykérinos !  
3. Nosse porotche   
4. Lu Pont d’ Out’lupont  
5. Lu mâhon Villers  
6. Lu cand’liète do Scotch-Inn !   

Tourisse  
C’ènnè fêt sîh du cès mèrvèyes  
Wice donc èst lu sètîme mèrvèye ?  
  
Dimitris’  
C’èst mi ! N’ fât nin cwèri pus lon ! On 
pout fé one statuwe à m’ nom  Avou 
duzos one inscripciyon :   
« Dimitris’ k’a todi rêzon ! »  
  
Hètchisse  
Rin k’ po sculter t’ grande gueûye n’âreût D’l 
ovrèdje po dès meûs èt dès meûs !  
Nèni, l’ vrâye mèrvèye èst voci:  
Nos finihans djusse du l’ basti !  
  
Roûvisse  
Âye, mès djins, cisse sètîme mèrvèye  
Ârèt place o parc dès tan’rèyes 
Mès i fâreût su duhombrer Ca 
on veût dèdjà l’ nut’ toumer !  
  
  
  
  
Toûrduvisse [Ki dène dès côps d’ scordjîre]  
Alè, pèdale, politiciyin  
I fât fini ci bastimint  
Pus ku l’clé du vôssore à mète  
Èt po l’inôgurer i s’rèt prèt’ [on place lu djèrène pîre]  
  
Rossète  
Faraone, grand mêsse du nosse vèye Duwalpoz 
lu sètîme mèrvèye !  
  
Faraone  
An l’oneûr do Sphinx du Mâm’dî  
Ki m’a wârdé so l’ trône co n’ fî Nu 
di-st-on nin k’on z-a todi  
Mèzâhe d’on pus pitit ! Nèni ?  
  
[On duwalpe lu monumint do Sphynx Kaynak]  
  
Toûrduvisse  
Po nos sèt’ mèrvèyes, chérès djins Tchantans 
l’ finâle come i convint !!!  

Lès-éjypciyins  
  
  
[Muzike: adapté du Misirlou (vèrsion Pulp fiction) : N. Melotte- Paroles : M./Dewart]  
  
Rèspleû  
Â-â-â-â-â-â-â-â-â-â !  
Â-â-â-â-â-â-â-â-â-â !  
Nos-ôtes éjypciyins nos fuzans tot ôtrumint !  
Nos-ôtes éjypciyins n’ a nouk ki nos comprind !  
  
Couplèt 1 (2X)  
Oh là là là là là Nos-avans  
Dès pîs plats oh là là là !  
Nos plats pîs sont plats, nos pîs sont raplaplas !  
Nos plats pîs sont plats, nos pîs sont raplaplas !  
  
Couplèt 2 (2X)  
Oh là là là là là  
So dès plats  
Papyrus oh là là là  
So dès papyrus on fêt dès ratchatchas !  
So dès papyrus on fêt dès ratchatchas !  
  
Couplèt 3 (2X)  
Oh là là là là là  
On z-èbale  
Tos nos mwarts oh là là là !  
Avou dès bindês du tot longs sparadraps !  
Avou dès bindês du tot longs sparadraps !  

